
嗜
歸 لا و
ইহারা প্ৰায় একমাস কাল ঢাকাতে আঁবস্থান করিয়া ব্ৰাহ্মধৰ্ম্ম প্রচার করেন। প্ৰায় প্ৰতিদিনই উপাসনা, ; বক্তৃতা এবং আলোচনা হইত। বক্তৃতা, প্রার্থনা, এবং আলোচনা সভায় প্রধানতঃ কেশবচন্দ্র সভাপতির কার্য্য করিতেন ; ; আর উপাসনায় গোস্বামী মহাশয় আচাৰ্য্যের কার্য্য করিতেন। গোস্বামী মহাশয় ইতিপূর্বেই ঢাকা ব্ৰাহ্মসমাজ কর্তৃক উক্ত সমাজের আচাৰ্য্যের পদে মনোনীত হইয়া ছিলেন । এই সময় ঢাকা সহরের তিন স্থানে তিনটী ব্ৰাহ্মসমাজের কাৰ্য্য চলিত ; এবং ব্রজসুন্দর মিত্ৰ মহাশয়ের আরমাণিটোলাস্থ ভবনের একটি বৃহৎ প্রকোষ্ঠে ঢাকা ব্ৰাহ্মসমাজের। কাৰ্য্য হইত। আচাৰ্য্য কেশবচন্দ্ৰ। এইবারে ইংরাজিতে বিশ্বাস, প্রীতি, প্ৰত্যাদেশ, মুক্তি ও সহজজ্ঞান সম্বন্ধে এবং বাঙ্গলাতে ব্ৰাহ্মধৰ্ম্মের উদারতা ও আধ্যাত্মিকতা, সম্বন্ধে বক্তৃতা করেন। বক্তৃতায় এক এক দিন ৪/৫ শত লোক উপস্থিত হইত।
১১ই আগ্রহায়ণ আচাৰ্য্য কেশবচন্দ্ৰ সাধু অঘোরনাথকে সঙ্গে লইয়া ময়মনসিংহ যাত্ৰা করিলেন ; আর গোস্বামী মহাশয় একাকী ব্রজসুন্দর বাবুর আরমাণিটোলাস্থ গৃহে অবস্থান করিয়া ব্ৰাহ্মধৰ্ম্ম প্রচারে ব্ৰতী রহিলেন । তিনি ব্রজসুন্দর বাবুকে ঐ দিন লিখিয়াছিলেন ;- “আমি আপনার প্রশস্ত ভবনে একাকী রহিলাম। কিন্তু একাকী নহি,
• যাহার সহিত কোন কালে বিচ্ছেদ হইবে না, সেই চিরজীবন-সখাই আমার সঙ্গী। এইক্ষণে ঢাকার যে প্রকার দুরবস্থা এ অবস্থায় কিছুকাল ঢাকায় অবস্থিতি করা নিতান্ত কৰ্ত্তব্য বোধ হইতেছে । আমি সেই জন্যই ঢাকায় রহিলাম। আপনি পুনঃ পুনঃ কুমিল্লায় যাইতে অনুরোধ করিয়াছেন, কৰ্ত্তব্যের অনুরোধে আপনার অনুরোধ রক্ষা করিতে পারিলাম না । তজজন্য আমার ঔদ্ধত্য বা অপরাধ মার্জনা করিয়া-জ্যেষ্ঠ

